
Pou Piblikasyon Imedyat: 9 desanm 2013

GOUVENE CUOMO ANONSE NOMINASYON PREZIDAN AWONDISAN STATEN ISLAND LAN, JAMES P.
MOLINARO, AK BARRY F. SCHWARTZ NAN KONSEY ADMINISTRASYON CUNY AN

Gouvéné Andrew M. Cuomo jodi a te anonse nominasyon Prezidan Awondisman Staten Island lan, James P.
Molinary ak Barry F. Schwartz kom manm nan Konsey Administrasyon City University of New York (CUNY).

“Rezo City University of New York lan se yon enstitisyon edikasyon siperye nivo mondyal ki founi
edikasyon bon kalite ak abodab pou etidyan nan senk awondisman yo,” te deklare Gouvené Cuomo. “Li
se tou yon mote ekonomik pisan nan kominote nou yo, kap devlope antreprené ak inovate epi prepare
nouvo jenerasyon mendév la. Mwen kontan nonmen Prezidan Awondisman James Molinaro ak Mesye
Barry Schwartz nan Konséy Administrasyon CUNY an. Yo pral pote esperyans san parey alafwa sekté
piblik ak prive a nan Inivésite a. Mwen remésye yo pou lidechip yo pandan CUNY kontinye ap sevi
etidyan Vil New York nan pi wo nivo yo.”

Prezidan Benno C. Schmidt, Konsey Administrasyon CUNY a, te di konsa, “Nou gen anpil rekonesans pou
Manm Konsey Kathleen M. Pesile ak Jeffrey Wiesenfeld pou sévis devwe yo pandan lontan nan Konsey
Administrasyon City University of New York lan ak pou moun nan Eta a ak Vil la. Nou vle esprime
apresyasyon pwofon nou nan yon moman apwopriye. Mwen felisite Gouvené Andrew M. Cuomo pou
nominasyon de moun remakab sa yo nan Konsey Administrasyon CUNY an. Nou kontan genyen epi
espere travay ak Prezidan Awondisman James P. Molinary ak Barry F. Schwarts nan kenbe menm elan
nou an antanke prensipal rezo edikasyon siperyé piblik nan nasyon an.”

Prezidan Awondisman Staten Island, James P. Molinaro

Onorab James P. Molinaro ap sevi twazyem manda li kom Prezidan Awondisman Staten Island. Anvan sa,
Prezidan Awondisman Molinaro te travay pandan 12 lane kom Vis-Prezidan Awondisan epi 7 lane kom
Chef Kabine yon Kongrésman peyi Etazini. Anvan li te vin yon fonksyone piblik, Prezidan Awondisman
Molinaro, ki abite depi lontan nan sekte Fort Wadsworth Staten Island lan, te jere yon biznis resiklaj ak
sikseé. Prezidan Awondisman Molinaro rele College of Staten Island lan “yon sous fyete estraodine pou
rezidan Awondisman mwen an” epi nan yon lét tou louvri pou Konséy Administrasyon CUNY an ki te ekri
nan kdmansman ane sa, li te mande Manm Konsey yo “pou yo pa bliye espwa, rev, ak potansyél san limit
pakeét etidyan ki genyen oubyen pral kontinye fleri atrave edikasyon nan CUNY.”

Barry F. Schwartz

Mesye Schwartz ap travay kom Vis Prezidan Egzekitif nan MacAndrews ak Forbes Holdings Inc. depi
2007. Li te rantre nan konpayi a nan lane 1989 epi te pran pwomosyon kom Direkté Jeneral nan lane
1993. Mesye Schwartz syeje nan konsey anpil konpayi afilye MacAndrews tankou Revlon, Inc., Scientific
Games Corporation, ak Harland Clarke Holdings Corporation. Mesye Schwartz se Prezidan Konsey
Administrasyon an nan Kenyon College epi manm Konsey Akey Vizité Georgetown University Law Center
a. Li gen yon A.B., cum laude, li pran nan Kenyon College ak yon J.D. nan Georgetown University Law
Center. Li se tou yon manm Konsey New York City Center, Jazz at Lincoln Center ak Human Rights First.

Prezidan Awondisman Staten Island lan, Molinaro, ak Mesye Schwartz ranplase Kathleen Pesile ak
Jeffrey Wiesenfeld, respektivman ki gen manda yo fini nan Konsey la.

Prezantasyon Konséy Administrasyon CUNY a

Konsey Administrasyon CUNY an se sel ko responsab kontwole aktivite Inivesite a. Konsey la reyini sou
yon baz regilye yo diskite, analize, epi vote rezolisyon ki gen pou we ak pwosedi administratif, nivo
akademik, ak sante finansye Inivesite a. Konséy la fome ak 17 Manm, ki repati konsa 2 manm ex-officio,
10 manm Gouvéne a nonmen ak konsey ak konsantman Sena a epi 5 manm Majistra Vil New York la
nonmen. Manm Konséy Gouvéné a nonmen yo gen pami yo owmen yon rezidan chak nan senk
awondisman yo epi gen omwen de ansyen etidyan yon inite edikasyon nan City University a.

Se politik ak objektif Konsey Administrasyon CUNY a, “pwoteje, valorize ak amelyore Inivésite a antanke
yon enstitisyon ki gen bon jan kalite ak nivo, ak yon ansanm pwofese ak administrasyon anchaje ak
misyon jeneral ak espesifik Inivésite a: edike ak sévi moun Vil New York, konstitiye yon enstitisyon
edikasyon siperye pou zon iben, epi angaje san rete nan rechéch konesans ak verite.”

Prezantasyon City University of New York

City University of New York bay edikasyon wo nivo abodab pou plis pase 269,000 etidyan ki nan pwogram
kap bay diplom ak 270.000 granmoun, etidyan kap pran fomasyon kontini ak pwofesyonel nan 24 kanpis
atrave Vil New York. Inivesite a gen ladann onz kolej senyo, sét kolej kominote, Macaulay Honors College,
ak senk lekol etid siperye ak pwofesyonél, ki twouve yo nan senk awondisman Vil New York.

